
ᔮᔅᑭ ᐱᓪᓗᕆᒃᑑᕝᓗᓂ ᐃᑲᔪᖅᑐᐃᑦᑎᐊᓚᐅᕐᐳᖅ ᓄᓇᕗᒥᒃ ᓯᕗᓕᖅᑎ 

ᐅᖃᖅᐳᖅ 
 

ᐃᖃᓗᐃᑦ, ᓄᓇᕗᑦ 9ᔭᓄᐊᕆ 25, 2002) – ᓄᓇᕗᑦ ᒐᕙᒪᖓ ᐅᖃᕈᑎᓗᒍ, ᓯᕗᓕᖅᑎ ᐹᓪ ᐅᑲᓕᖅ 
ᐃᒃᐱᒍᓱᖃᑎᖃᖅᐳᖅ ᐃᓅᔪᖕᓃᓚᐅᕐᑎᓪᓗᒍ ᐲᑕ ᔮᔅᑭ ᐃᓚᒋᔭᖏᓄᑦ (Peter Gzowski). 
 
“ᐲᑕ ᐱᖃᓐᓈᕆᔭᐅᓚᐅᕐᐳᖅ ᐱᔾᓗᕆᒃᓴᑦᑎᐊᕐᖢᓂᓗ ᐃᑲᔪᖅᑐᐃᓂᕐᒧᑦ.” ᓯᕗᓕᖅᑎ ᐹᓪ ᐅᑲᓕᖅ 
ᐅᖃᖅᐳᖅ”. 
 
ᐲᑕ ᔮᔅᑭ ᐅᐸᖃᑦᑕᖅᓯᒪᕗᖅ ᓄᓇᕗᒧᑦ ᐊᒥᓱᐃᖅᑕᖅᖢᓂ, ᐱᔾᔪᑎᖃᕐᐸᒃᖢᓂ ᐃᑲᔪᖅᑐᐃᓯᒪᓂᕐᒥᒃ 
ᐅᖃᓕᒫᒐᓕᐅᕐᓂᕐᒧᑦ ᐊᒻᒪᓗ ᐃᑎᖅᓴᑯᓗᖕᒧᑦ ᐊᖅᓴᖑᐊᕐᒥᒃ ᐃᓯᖅᓯᒋᐊᖃᑦᑕᕐᓂᖅ (golf) ᓇᓪᓕᐅᑎᔭᕌᖓᑦ 
ᐅᐸᒍᑎᕙᓚᐅᕐᒪᑦ. 
 
“ᐱᓪᓚᕆᐅᑎᑦᑎᓚᐅᕐᒪᑦ ᐲᑕ ᐅᖃᓕᒫᕐᓂᕐᒥᒃ ᐊᒥᖃᖃᑎᖃᕆᐊᒥᒃ ᓄᓇᕗᒥ. ᐊᖅᓴᖑᐊᕐᕕᖃᖏᓐᓇᑉᑕ  
(golf) ᒥᒃ ᐃᓕᓐᓂᐊᕐᓂᖅᑕᖃᖃᑦᑕᓚᐅᖏᒻᒪᑦ ᐱᔾᔪᑎᒃᓴᖃᖏᓐᓂᕐᒧᑦ ᓯᑯᒥ ᐊᖅᓴᖑᐊᕐᐸᓚᐅᕐᐳᒍᑦ, 
ᓯᕗᓕᖅᑎ ᐅᑲᓕᖅ ᐅᖃᖅᐳᖅ. ᓄᓇᕗᒥᐅᑦ ᐊᒥᓱᑦ ᑕᑯᓯᒪᕗᑦ ᐲᑕ ᐳᓛᖅᓯᒪᖃᑦᑕᓚᐅᕐᑎᓪᓗᒍ. 
ᑭᓇᒃᑯᑐᐃᓐᓇᕐᓂᒃ ᖃᓄᐃᖏᑦᑎᐊᕐᓂᕐᒧᑦ ᑐᖓᓵᕆᓂᕐᒧᓪᓗ ᐱᖃᑎᖃᕈᖕᓇᑦᑎᐊᕐᐳᖅ 
ᐊᔪᕐᓇᖅᑐᒃᑰᕋᓗᐊᕈᑉᑕᓗ ᐃᓚᖃᑦᑎᐊᕋᓱᒃᐸᒃᖢᓂ ᑐᑭᓯᐊᓂᒃᑯᑦ. ᐃᓴᒃᑕᐅᔪᒥᓇᖅᑐᓂᒃ ᐱᕙᓪᓕᐊᑦᑎᐊᕐᓂᕐᒧᑦ 
ᒪᑐᐃᖅᓯᕙᓪᓕᐊᖃᑕᐅᓯᒪᔪᑦ ᓄᓇᕗᑦ ᑲᓇᑕᒧᑦ ᐃᓚᐅᑦᑎᐊᕈᖕᓇᖁᑉᓗᒍ. 
 
ᓯᕗᓕᖅᑎ ᐹᓪ ᐅᖃᒃᑲᓐᓂᕐᐳᖅ ᐲᑕ ᔮᔅᑭ ᓈᒻᒪᑦᑎᐊᓚᐅᕐᐳᖅ ᑐᓴᒐᒃᓴᓕᕆᓂᕐᒧᑦ ᐅᖃᖅᑎᐅᑎᓪᓗᒍ 
ᓄᓇᕗᑖᖅᐸᓪᓕᐊᑎᓪᓗᑕ ᓄᓇᕗᑖᖅᑎᓪᓗᑕᓗ ᐃᐳᕈ 1, 1999. 
 
“ᐲᑕ ᐊᖏᔪᐊᓗᖕᒥᒃ ᐱᕚᓪᓕᖅᑎᑦᑎᓯᒪᓚᐅᕐᐳᖅ ᑲᓇᑕᒥ ᑐᓴᒐᒃᓴᓕᕆᓂᖅ ᑐᓴᐅᒪᖃᑦᑕᐅᑎᓕᕆᓂᖅ 
ᐱᕙᓪᓕᐊᖁᑉᓗᒍ ᑲᓇᑕᒥᐅᓪᓗ ᐃᓕᖁᓯᖏᑦ. ᑲᓇᑕᒥᐅᑦ ᖃᓂᒡᓕᑐᕋᐅᑉᐹᓪᓕᖅᑎᓯᒪᕙᐃᑦ ᑐᙵᓇᕐᓂᕐᒥᒍᑦ. 
ᐅᒡᒍᕐᓇᕋᓗᐊᕐᐳᖅ, ᕿᒪᒃᑕᐅᑎᓪᓗᑕ ᓂᑲᓪᓗᖓᖃᑎᒌᒃᑲᑉᑕ” 

 
 

-30- 
 
ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖄᓚᕕᒋᓗᒍ:  
ᑲᐅᔨᓴᖅ ᐃᑎᑎ 
ᓄᓇᕗᑦ ᒐᕙᒪᖓᑕ ᑐᓴᐅᒪᖃᑦᑕᐅᑎᓕᕆᕝᕕᖓᓃᑦᑐᖅ 

(867) 975-6001 
(867) 975-1169 

